
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
টম ব্রাউনের স্কুলজীবন ডেক্সটিতে তিনটি পৈঠা দিয়া উঠিতে হইত। ছুটিয়া গিয়া এই ডেক্সটি অধিকার করা নিম্ন-চতুর্থ ফর্মার ছেলেদের একটা প্রবল আকাকার বিষয় ছিল এবং এই লইয়া এত গণ্ডগােল হইত সে অবশেষে মাষ্টার মহাশয় ইহার ব্যবহার একবারে নিষেধ করিয়া দেন। অবশ্য ইহার ফলে দুঃসাহসী ছোকরাদের ঐ ডেক্স অধিকার করিবার স্পর্ধা আরও বাড়িয়াই গেল। এবং দুইজন বালক ইহার মধ্যে অনায়াসে লুকাইয়া থাকিতে পারে ইহার খােল এতদূর বৃহৎ থাকায় মাষ্টার মহাশয়ের নিষেধ সত্বেও ইহা কদাচিৎ খালি পড়িয়া থাকিত। ইহার সম্মুখ দিকে কয়েকটি ছােট ঘােট গর্ত কাটিয়া উহার দ্বারা অত্যন্তরস্থ বালকেরা মাষ্টার মহাশয় এধার ওধার পায়চারি করিতেন তাহা লক্ষ্য করিত এবং পাঠের সময় কাছাইয়া আসিলে যেমন মাষ্টার মশায় পিঠ ফিরিতেন অমনি চুপিসাড়ে পৈঠা দিয়া নামিয়া আসিয়া নীচে বেঞ্চিতে উপবিষ্ট ছাত্রের ভিড়ের মধ্যে মিশিয়া পড়িত। এমন পাঁচ ছয়বার হইবে টম এবং ইষ্ট নিরুপদ্রবে এই ডেক্স অধিকার করিয়াছিল এবং শেষে এমনই বুকের পাটা বাড়িয়া গিয়াছিল যে যখন মাষ্টার মহাশয়েরা সেই বড় ঘরের ওধারে যাইতেন তখন উহার মধ্যে ফাইভস বল লইয়া ছোট খাট খেলা জুড়িয়া দিত। একদিন দুর্দৈব ক্রমে খেলাটা সচরাচর অপেক্ষা একটু বেশী জমিয়া উঠায় একটা বল ইষ্টের আঙ্গুল হইতে ফসকাইয়া ধীরে ধীরে পৈঠা দিয়া গড়াইয়া স্কুল ঘরের মাঝখানে আসিয়া দাখিল হইল, আর ঠিক সেই মুহূর্তে মাষ্টার মহাশয় পায়চারি করিতে করিতে ঘুরিয়া ঐ ডেক্সের দিকে মুখ ফিরাইলেন। অপরাধী বালকেরা তাহাদের লক্ষ্য ছিদ্রের মধ্য দিয়া নিরীক্ষণ করিল মাষ্টার মহাশয় ধীর পাদবিক্ষেপে সটান তাহাদের গুপ্ত আজ্ঞার দিকে চলিয়া আসিতেছেন, আর অবশ্য সন্নিহিত বালকেরা ব্যাপারটা কি হয় দেখিবার অন্ত কাজ বন্ধ করিয়া তাকাইয়া রহিল।

		 এই পাতা শেষ সম্পাদিত হয়েছে ০২:৩৫টার সময়, ৮ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

